
Ғылым мен техниканың түбегейлі жаңа саласы – нанотехнологияның пайда болып, 

қарқынды дамып жатқанына бәріміз куәміз. Нанотехнология саласындағы жетістіктер 

арқасында жалғыз молекулалармен және атомдармен жұмыс істеуге мүмкіндік алдық, яғни 

оларды алып, керекті жерге қою. Адамдар жазған бағдарламалар бойынша жалғыз 

атомдармен жұмыс істей алатын наноқұрылғылар ойлап табылды [1]. 

Бүгінгі таңда нанотехнология зерттеу үшін ыстық өріс болып табылғандықтан, 

ғылымның осы бөлігін ертерек оқыту мектептегі білім беру жүйесінің өте маңызды бөлігі 

болып табылады [2]. Дегенмен, нанобөлшекті ғылымды оқу қазіргі уақытта тек 

университеттерде шоғырланған. Жоғары білікті зерттеушілер, өнертапқыштар, 

инженерлердің және техник мамандарының қажетті санының жетіспеушілігін әлемнің 

көптеген елдері нанотехнологияларды коммерцияландыру жолындағы негізгі кедергілердің 

бірі ретінде анықтайды. Соңғы жылдары кейбір нанотехнология бойынша курстар пайда 

болғанымен, орта білім беру жүйесінде тиісті оқу бағдарламасына өзгерістер енгізілген жоқ. 

Жалпы білім беретін мектептерде жаратылыстану пәндерін оқыту ең алдымен 

жаратылыстану пәндерінің негіздерін құруға бағытталғанынмен, Қазақстанда химия, физика 

немесе биология пәндерінің оқу жоспарында наноғылым тақырыптары жоқ. Осылайша ол 

оқушыларға пәндер арасындағы байланысты көруге мүмкіндік бермейді. Нәтижесінде, 

оқушылардың көпшілігі нанотехнологияға барғысы келмейді, ал кейіннен онымен 

айналысатындар биохимия, материалтану, микроэлектроника және т.б. пәнаралық 

байланысты қажет ететін жұмыстарға сұранысты қанағаттандыра алмайды [3]. 

   Қазіргі уақытта бұл мәселе бойынша көптеген зерттеулер жүргізіліп, педагогикалық 

әдебиеттерде нанотехнология негіздерін мектепте оқытуға енгізудің әртүрлі аспектілері 

қарастырылған: 

 В.В.Еремин, А.А.Дроздов «Нанохимия және нанотехнология» деп аталатын 10–11 

сынып оқушыларына арналған элективті курс бағдарламаларын жасаған [4]. И.В. 

Разумовская «Жалпы білім беретін мектептерде нанотехнологияларды оқытудың әлеуметтік 

мәні» [5]; Е.С. Павлова, Г.И.Якушева «Мектептегі химия пәніндегі нанотехнологиялардың 

орны» [6]; О. П. Зайцева, Л.В. Моисеева «Жобалық әдіс бойынша мектепте 

нанотехнологиялар бойынша кіріспе курсы» [7]; Бұл әдістемелік әзірлемелер негізінен 

жоғары сынып оқушыларын оқытуға арналған. Жоғары сынып оқушыларын оқытудың тағы 

бір себебі - оқушыларды университетке барар алдында пәнмен таныстыруға мүмкіндік 

беретін нанотехгология туралы таңдалған, сенімді және заманауи ақпарат беру. Осылайша, 

мектеп оқушыларын өздерін қызықтыратын саланы дұрыс таңдауға мүмкіндік береді. 

 Орта мектептің химия пәнінің оқу бағдарламасы орта мектеп деңгейінде оқытылатын 

көптеген маңызды химия ұғымдарымен шамадан тыс жүктелген, сондықтан қолданыстағы 

оқу бағдарламасына жаңартылған мазмұнды қосу өте қиын. Дегенмен, көптеген зерттеулер 

орта мектеп бағдарламасына нанотехнология сияқты заманауи пәндерді енгізудің 

маңыздылығын көрсетеді. Білімалушылар нанотехнологиямен танысқанда, олар әдетте 

мектепте оқитын химияға қарағанда химияны өз өмірлеріне көбірек сәйкес және заманауи 

деп қабылдаған, демек, олардың химияны және онымен байланысты пәндерді оқуға деген 

ынтасы артады [2]. Оқушыларды олармен таныстыру бірқатар дидактикалық мәселелерді 

қарастыруды көздейді. Объектінің күрделілігі мен толық жаңалығына байланысты орта  

мектеп химиясында оның элементтері ғана қарастырылады. Дәл осындай себептерге 

байланысты оқытудың бастапқы кезеңінде оның мақсаттарын таңдауға және негіздеуге 

ерекше назар аудару керек [1]. 

Жалпы орта мектепте нанотехнологияларды қосымша материал арқылы немесе 

арнайы тақырыптық сабақ, элективті курс түрінде немесе жобалық жұмыс  іс-әрекеті 

негізінде енгізілуі тиіс [6]. Төмендегі 1-кестеде жалпы білім беретін мектептегі 9-сыныптағы 

химия пәнінің мазмұнына наноғылым материалдарын кіріктіруге болатын тақырыптар 

мысалы көрсетілген.  

 

Кесте 1 Мектептегі химия курсының нанотехнологиялық және химиялық мазмұнын 

интеграциялау (9-сынып химиясы мысалында) 
Химия пәні бойынша 

тақырыптар  

Нанотехнологиялық мазмұны 

9.1A Электролиттік 

диссоциация 

Наномасштаб. Нанообьектілер. Микро- және нано-. Наноғылым мен 

нанохимия арасындағы байланыс. 

9.1В Бейорганикалық 

қосылыстардың сапалық 
талдауы 

Титан диоксиді және цинк оксиді нанобөлшектері негізіндегі 

кремдер. Нанолазерлер. 

9.1С Химиялық реакция 
жылдамдығы 

Нанокатализаторлар, оларды суды тазалауда қолдану. 
Нанобөлшектердің жоғары химиялық белсенділігі. 

9.1D Қайтымды реакциялар Наноматериалдардың қазіргі таңдағы маңыздылығы. 

9.2А Тотығутотықсыздану 

реакциялары 

Нанобөлшектердің коррозиясының ерекшелігі.  

9.2В Металдар мен құймалар Нанокристалды металдар. Наноөлшемді металдар мен ұнтақтар. 

Темір нанобөлшектері. Күміс және алтын нанобөлшектерінің 
химиялық және бактерицидтік қасиеттері. 

9.2С 1 (I), 2 (II) және 13 (III) 

топ элементтері және 
олардың қосылыстары 

 Жоғары сапалы, аса энергетикалық ультратаза наномасштабты 

алюминий ұнтақтарын алу 

9.3А 17 (VII), 16 (VI), 15 (VI), 

14 (IV) - топ элементтері және 
олардың қосылыстары 

Графит, алмас және фуллерен С60. Көміртекті нанотүтікшелер. 

Fullerene C-60антиоксидантты кремі. Наношылар мен нанокерамика.  

9.3С Адам ағзасындағы 

химиялық элементтер 

Металл және металл балқымаларының наноматериалдары, металл 

наноұнтақтары. Адам ағзасына наноматериалдардың әсері. 

9.4А Органикалық химияға 

кіріспе 

Нанотехнология негізінде Wilson компаниясы жасаған тенис пен 

гольфқа арналған жаңа доптар[8]. 

9.4В Көмірсутектер. Отын Жасыл нанотехнологиялар. Отын элементтері, батареялар, 

мембраналар, басқа да электрохимиялық құралдар, фильтрлер, 

тікұшақ басы және катализаторлардың беткі қабаты. 

9.4С Оттекті және азотты 
органикалық қосылыстар 

Наноталшықтар негізінлегі су жұқтырмайтын және кірлемейтін мата. 
Nano Guard Paint суды тебуші және берік бояу.Генетикалық 

инженерия. ДНҚ-ны дәрілік заттарды синтездеу үшін қолдану. 

Вирустар мен бактерияларға қарсы нанотехнология. Нанокапсулаға 
оралған препараттарды ауру жасушаларға мақсатты түрде жеткізу. 

Қатерлі ісікке қарсы күресте нанотехнология 

 

Нанотехнологиялық мазмұнның жарқын мысалы, «құрылымы – қасиеттері – 

қолданылуы» қатынасын суреттейтін алюминий нанобөлшектері туралы ақпарат. Химиядан 

мысалмен салыстырған жөн (Сурет 1). Мұндай мазмұндық желілер екі ғылым: химия мен 

нанотехнология арасында тығыз байланыс орнатып, студент әлемінің біртұтас ғылыми 

бейнесін қалыптастыруға ықпал етеді [6]. 

Сонымен мектептегі химия курсына нанотехнологиялық мазмұнды кіріктіру 

оқушыларды нанотехнология ғылымының ерекшеліктерімен таныстырады, оны жастар 

арасында кеңінен насихаттайды, ғалымдардың заманауи жетістіктеріне қызығушылықты 

арттырады және осы ғылым саласының мамандарын даярлаудағы алғашқы қадам болып 

табылады. 



905 

 

 

 Берік оксидті 

қабықтың болуы 

Наноқұрылымдық 

күй(наноұнтақ) 

Зияндылығы төмен 

бірнеше секунд ішінде 

сумен әрекеттесу 

сутегі элементінің 

өндірісі 

ас үй ыдыстарын, тамақ 

пленкаларын өндіру 

құрылымы қасиеттері қолданылуы 

  

Сурет 1 Алюминий мысалындағы "құрылымы-қасиеттері-қолданылуы" қатынасын 

суреттейтін нанотехнологиялық және химиялық мазмұны 

В последние годы устойчивое развитие стало ключевой целью как для научных, так и 

для промышленных сообществ. Зеленая химия, которая представляет собой разработку и 

